
MATERYAL SA MAGTUTUDLO SA ANG MAHANGTORON NGA PAMILYA — LEK SIYON 21

Pagdisiplina sa mga Anak diha 
sa Pamaagi sa Ginoo
Dapita ang mga sakop sa grupo sa paghunahuna nga mga ginikanan sila. Hangyoa sila sa pagpili og usa sa 
mosunod nga mga sitwasyon nga hisgotan og dungan:

 1. Sa imong pag- abot sa balay gikan nag- grocery uban sa imong mga anak, nakit- an nimo ang imong sais 
anyos nga anak nga babaye nga nagkaon og kendi nga iyang kinawat gikan sa tindahan.

 2. Ang imong 14 anyos nga anak nga lalaki kanunayng modaugdaog sa iyang 9 anyos nga manghod nga 
lalaki. Kanunay kini nga mahitabo kon wala ka. Ang anak nga gidaugdaog miduol nimo nga naghilak 
ug misumbong nimo nga ang iyang igsoon misulti na usab niya og bati nga mga butang.

 3. Naghulat ka sa imong 17 anyos nga anak nga babaye nga mopauli gikan nga nagkuyog sa iyang mga higala. 
Sa dihang miabot na siya, lapas na kini sa iyang curfew.

Hangyoa ang imong grupo nga hisgotan ang mosunod nga mga pangutana samtang ipasabot nila ang 
sitwasyon nga ilang gipili:

• Sa unsang paagi nga ang imong nakat- onan gikan sa seksiyon 2 sa materyal sa pagpangandam makagiya 
nimo sa pagdisiplina sa imong mga anak? (Kon kinahanglanon, dapita ang mga sakop sa imong grupo nga 
rebyohon og kadali ang seksiyon 2.)

• Unsa kaha ang mahitabo sa imong pagpakigsultihanay sa imong anak? Unsa kaha ang mga sangpotanan nga 
imong ihatag alang sa binuhatan sa imong anak?

• Sa unsang paagi nga ang tukma nga pagdisiplina sa anak usa ka buhat sa gugma? (Tan- awa sa Doktrina ug 
mga Pakigsaad 95:1.)

